
Me man vičinav Jankus. Hin mange dešeňa berš. Som dujto trine mira dakera


čhavendar. Sikhľuvav maškarutňi socijalno škola, kamav te kerel socijalno buťi,


kaj te pomožinav le terne manušenge, bo but ternochara kiden drogi, fetinen u


mosaren penge oleha calo dživipen. Miri daj pal mande daral. Korkori amen


bararďa avri, bo amaro dad amendar odgejľa, kana mek samas ciknore, dživel


andre aver foros avra romňaha, pal amende pes na starinel. Miri daj chalas bari


bida, na sas vaš lake pharo te ľikerel trin čhave. Daralas u mek furt daral, kaj


amen te na peras andro drogi, andro automati, sar aver terne manuša khatar


amende. Phenel, kaj man kaja buťi ňikaj na ľidžala, hoj šaj ča nasvaľuvava ole fe


ťakendar. Aňi miro phureder phral man na podporinel. Sikhaďa pes


automechanikoske, chvala Devleske peske sig arakhľa lačhi buťi, ačhiľa rom


ňaha u dživel ča vaš peske. Phenel mange: kampel te šegetinel korkore peske, na


le avre dženenge, ma av dilino, keci oja buťaha zarodeha? Aľe me leske phenav,

